Perthynas â Duw

Y tu mewn sy’n bwysig!
Thema: 

.Nid ein hymddangosiad sy’n bwysig, ond ein cymeriad a’n calon
Cefndir Beiblaidd: Samuel yn dewis Dafydd yn frenin 1 Samuel 16

Cymeriadau:
Pyped 1




Pyped 2




Arweinydd


Offer:
Llyfr megis “How to look good naked”, “What not to wear” neu “The Body Shape”. 

Drych.
Pyped 1 yn troi tudalennau’r llyfr ac edrych yn y drych bob yn ail. Pyped 2 yn sefyll ac edrych arno/arni
Pyped 1:
(yn ddiamynedd braidd)
Dw i wedi dweud wrthyt ti .............(enw).  Dydw i ddim yn gwybod beth ydy siâp dy gorff di.                 

Pyped 2:
Ond mae’n rhaid i ti fy helpu.  Dw i’n methu penderfynu ydw i’n bell shape, apple shape neu’n cornet shape.
Pyped 1:
Beth ydy’r ots, beth bynnag.
Pyped 2:
Beth ydy’r ots?  Mae bell shapes i fod i wisgo dillad gwahanol i apple shapes. 

Pyped 1:
Lol botes!  Gwisgo’n gyfforddus ac yn gynnes sy’n bwysig.
Pyped 2:
Ia, wel.  Mae pawb yn gallu gweld faint o sylw rwyt ti’n ei roi i ddillad.
Pyped 1:
Beth wyt ti’n ei feddwl?
Pyped 2:
Pryd fuest ti mewn siop ddillad diwethaf?
Pyped 1:
Tri mis yn ôl – i brynu pyjamas newydd
Pyped 2:
Yn hollol. Drycha golwg sy arnat ti.  Mae dy wyneb di angen facial /dy flew di angen brwsh a conditioner. a dw i’n meddwl bod ti angen dysgu pam bod siopau’n gwerthu deodorant..........


Pyped 1:
Www!  Yr hen........

Arweinydd:
Hei!  Beth ydy’r holl sŵn?  Pam dach chi’n ffraeo?
Pyped 2:
........(enw) sy’n rwdlan am siâp ei gorff, a dillad a facials a pethau stiwpid.

Pyped 1:
Dydyn nhw ddim yn stiwpid.  Mae’n bwysig edrych yn dda a gwneud y gorau o’n cyrff.  Mae Mr Jimmy Gok yn dweud hynny, ac mae Suzanne a Trinny......


Pyped 2:
Hy!  Mae angen i ti dreulio llai o amser yn poeni am dy gorff a meddwl am bethau pwysicach.
Pyped 1:
Fel be?

Arweinydd:
Does dim angen i chi ffraeo fel hyn, hogia.  Mae’r ddau ohonoch chi’n iawn i raddau.
 
Pyped 2:
I raddau?


Arweinydd:
Ie.  Mae angen i ni fod yn lân a gwisgo’n daclus, ond beth sy’n bwysig i Dduw ydy’n cymeriad a’n calon ni. Mae’n bosib rhoi gormod o sylw i’r ffordd dyn ni’n edrych, a dim digon i’r ffordd dyn ni’n byw.
Pyped 1:
Beth wyt ti’n ei feddwl? 
Arweinydd:
Meddyliwch am Dafydd yn yr Hen Destament

Pyped 2:
Y brenin Dafydd?
Arweinydd:
Ie, ond cofiwch mai bugail oedd o i ddechrau.  Cafodd Samuel ei anfon i ddewis brenin newydd a dywedodd Duw wrtho fod am fynd i ddewis un o feibion Jesse.  Roedd yna ddigon o ddewis achos roedd gan Jesse wyth mab i gyd. Wrth i Samuel edrych ar y bechgyn, un ar ôl y llall, roedd o’n gweld dynion tal, cryf, dynion oedd yn edrych fel brenin a milwr.

Pyped 1:
Ond?
Arweinydd:
Ond nid sut oedden nhw’n edrych oedd yn bwysig i Dduw, ond eu cymeriad a’r hyn oedd yn eu calon.  Mae llyfr Samuel yn dweud “Yr hyn sydd yn y golwg a wêl meidrolyn, ond y mae’r Arglwydd yn gweld beth sydd yn y galon”.  Roedd Duw yn gwybod bod Dafydd yn fachgen oedd yn ei garu ac am fod yn ufudd iddo.  Felly er ei fod yn ifanc a dim mor gryf â’i frodyr, cafodd Dafydd ei ddewis gan Dduw.

Pyped 2:
Felly mae dillad neis ac edrych yn dda yn iawn, dim ond i mi beidio meddwl mai dyna sydd bwysica mewn bywyd.
Arweinydd:
Ie.  Mae angen meddwl am fyw mewn ffordd brydferth yn ogystal a dim edrych yn brydferth yn unig.  


(troi at byped 1)


Ac does dim isio i ti gymryd hyn yn esgus dros bod yn flêr a budr.  Wyt ti wedi molchi heddiw?

Pyped 1:
Ym!

Arweinydd:
Roeddwn i’n amau.  I’r ystafell ymolchi – rŵan!

Pyped 1 yn gadael a Pyped 2 yn galw ar ei ôl wrth iddo fynd

Pyped 2:
A pear shape wyt ti, gyda llaw!

Arweinydd:
Ssh!  Dos, wir!


Exit pawb

